
ካብ ሽውዓይ ክፍሊ ትምህርትኹም ብዛዕባ እንታይነት ረስኒን ሙቐትን ተማሂርኩም ኢኹም፡፡ ከምኡውን 

ኣፈላላይ ረስኒን ሙቐትን ርኢኹም ኢኹም፡፡ ብተወሳኺ ስኬላት ረስኒ ኣተዓቓቕና ረስኒ፣ ዓይነታት 

ቴርሞሜትራት ከምኡውን ሳዕቤናት ሙቐት ርኢኹም ኢኹም፡፡ 

ዕላማታት፡- እዚ ምዕራፍ ምስተዛዘመ ተምሃሮ፡-  

 ሙቐት ዓይነት ጉልበት ምዃኑ ትፈልዩ፡፡  
 ኣብ ጉልበትን ሙቐትን ዘሎ ዝምድና ተድንቑ፡፡  
 ጥምርታዊ ኣሰራርሓ ምምሕልላፍ ሙቐት ዝኾኑ ነገራት ትፈልዩ፡፡ 
 ኣብ መሳርሕታት መብሰሊ ምግቢ ሙቐት ከይባኽን ዝግበር ሜላ ምቁፅፃር ተብርሁ፡፡ 
 ሙቐት ብሰለስተ መንገዲታት ከምዝመሓላለፍ ትንፅሩ፡፡ 
 ሙ = S.ኣ × ን.ዕ.ሙ × ∆ረ ዝብል ምዕሪት ሙቐት ብምጥቃም ብኣሃዝ ዝተገልፁ 

ግድላት ፍታሕ ትደልዩ፡፡  
 መጠን ዓቐን ውሱን ዕቀባ ሙቐት ትገልፁ፡፡  
 ዓለምለኸ ኣሃድ ውሱን ዕቀባ ሙቐት ትንፅሩ፡፡ 
 ሰለስተ መንገድታት ምምሕልላፍ ሙቐት ትዝርዝሩ፡፡ 

ኣብ እዚ ክፍሊ ከዓ ሙቐት ብኸመይ ከምዝመሓላለፍን መጠን ጉልበት ሙቐት ካብ ኣካል ዝወፅእ ወይ ናብ 

ኣካል ዝኣቱን ኣገባብጣ ክትሪኡ ኢኹም፡፡ 

ኣብ እዚ ርእሲ ጉልበት ሙቐት ብሰለስተ መንገዲታት ካብ ሓደ ኣካል ናብ ካልእ ኣካል ይመሓላለፍ ሙኻÿኑ 

ንሳቶምውን ርክባዊ ምትሕልላፍ ሙቐት፣ ዑደተ ሙቐትን ጨረርታ ሙቐት ብዝበሃሉ መንገድታት 

ይመሓላለፍ፡፡ ነዞም መንገዲታት ንምግላፅ ዝተወሰኑ ፈተነታት ክተካይዱ ኢኹም፡፡ ከምኡውን መጠን ጉልበት 

ሙቐት ምዕሪት ተጠቒምኩም ክትግብጡ ኢኹም፡፡ ኣብ እዚ ርእሲ ብተወሳኺ ብዛዕባ ውስን ዕቀባ ሙቐት 

ክትመሃሩ ኢኹም፡፡ 
 

ዕዮ ጉጅለ 4.1 
 

ምትሕልላፍ ሙቐት 
እዞም ዝስዕቡ ነጥቢታት ምስ መሓዝትኩም ተመያየጡሎም 

i) ረስኒ እንታይ እዩ? ምስ ሙቐት ብኸመይ ይዛመድ? 

ii) ኣብ መንጎ ጉልበት ሞለኩዩላትን ሙቐትን ዘሎ ምትእስሳር ግለፁ፡፡ 

iii) ሙቐት ተመሓሓላፊ ድዩ? ነገራት (ኣካላት) ሙቐት ብኸመይ መንገዲ ካብ ፍልፍላት 

ሙቐት ይረኽቡ? 
 

4.1. ምትሕልላፍ ሙቐት 
ኣብ 7ይ ክፍሊ ረስኒን ሙቐትን ተማሂርኩም ኢኹም 

ክትገልፅዎም ትኽእሉ ዶ? ረስኒ ካብ እቶም መሰረታዊ 

ዓቐናት ሓደ እዩ፡፡ መጠን ዛሕሊ ወይከዓ መጠን ዋዒ 

ይዕቅን፡፡ ሙቐት ግና ሓደ መልክዕ ጉልበት እዩ፡፡ 

ሙቐት ምስ ጉልበት ቅስቃሰ ሞለኪዩላት ቀጥታዊ 

ምትእስሳር ኣለዎ፡፡ ጉልበት ቅስቃሰ ናይ ሞለኪዪላት 

ኣካላት ሙቐት ይህበና፡፡ 

 
 

 

 

 

 

 

 

 

 
 

• ረስኒ መጠን ዛሕሊ ወይ መጠን ዋዒ 
መግለፂ ዓቐን እዩ፡፡ 

• ረስኒ መጠን ማእኸላይ ጉልበት ቅስቀሰ 
ሞለኪላት መግለፂ እዩ፡፡ 

• ረስኒ ሙቐት ናበይ ከምዝፈስስ ኣመላኻቲ 
ዓቐን እዩ  

• ኬልቪን ዓለምለኻዊ ኣሃድ ረስኒ እዩ፡፡ 
• ቴርሞሜትር ረስኒ መዐቀኒ መሳርሒ እዩ፡፡ 

ምትሕልላፍ ሙቐት ካብ ዝላዓለ ረስኒ ኣካል ናብ  ዝተሓተ ረስኒ ኣካል ዝህሉ ፍሰት ሙቐት እዩ፡፡ ብሓፈሻ 

ጉልበት ሙቐት ክመሓላለፍ ዝኽእል ኣብ መንጎ ክልተ ኣካላት ኣፈላላይ ረስኒ እንተሃልዩ ጥራሕ እዩ፡፡ ፍሰት 

ሙቐት ጠጠው ዘብል ክልቲኦም ኣካላት ሓደ ዓይነት ረስኒ እንተሃልዮዎም ጥራሕ እዩ፡፡ ካብ ረስኑ ዝለዓለ 

ኣካል ናብ ዝተሓተ ረስኒ ዘለዎ ኣካል ብሰለስተ መንገዲ ክመሓላለፍ ይኽእል፡፡ እዞም መንገዲታት ርክባዊ 

ምትሓልላፍ ሙቐት፣ ዑደተ ሙቐት፣ ጨረርታ ሙቐት ይበሃሉ፡፡ 

i) ርክባዊ ምትሓልላፍ ሙቐት 
”Øðƒ 4.1 

ዕላማ፡- ምትሕልላፍ ሙቐት ብርክባዊ ምትሓልላፍ ሙቐት ትዕዝብቲ ምውሳድ  
ኣድለይቲ ነገራት፡- ናይ ሓፂን መስመሪያ፣ ፍልፍል ሙቐት(ሽምዓ) ሰፈፍ፣ ሓደ ጫፉ ዝተዓፀፈ 
ስልኪ፡፡ 
ኣሰራርሓ፡- ኣብ እቲ ጫፉ ዝተዓፀፈ ስልኪ እቲ ሽምዓ ኣቐምጡ፡፡ ብምቕፃል እቲ ሓደ ጫፍ 

ስልኪ ኣሙቑዎ 
ድሕሪ ዝተወሰኑ ደቓይቕ እቲ ኣብ ሓደ ጫፍ ዝነበረ ሙቐት ናብ እቲ ሽምዓ ወይ ሰፍፍ  
በፂሑ ሽምዓ ምምካኽ ይጅምር 
እቲ ኣብ ሓደ ጫፍ ዝዓረፈ ሙቐት ብኸመይ መንገዲ ኣብ እቲ ሓደ ጫፍ በፂሑ? 

- እዚ ሙቐት መተሓላለፊ መንገዲ እንታይ ይብሃል፡፡ 

 

 
 

ሙቐት ካብ ረስኑ ዝለዓለ አካል ናብ ረስኑ ዝተሓተ ኣካል 

ብቐጥታ እንተተናኺኦም ይመሓላለፍ እዚ ዝኾነሉ 

መንገዲ እቶም ጉልበት ሙቐት ዝረኸቡ ኣተማት 

ብዝለዓለ ቅልጣፈ ስለዝንብድበዱ ምስ ኣብ ጎኖም ዝርከቡ 

ካልኦት ኣተማት ብምልታም ሙቐት የመሓላልፉ፡፡ 

 

 

 

 
 
 
 

ርክባዊ ምትሓልላፍ ሙቐት ክረአ ዝኽእል ኣብ ደረቕ ኣካላት ኮይኑ ረስኑ ዝለዓለ ኣካል ምስ ዝትሓተ ረስኒ 
ዘለዎ ኣካል እንትተናኸõ ወይከዓ ብቀጥታ ምሰ ፍልፍል ሙቐት እንትራኸብ እዩ፡፡ 
 

ዝውዓየ ማይ ብኢድኩም እንተሒዝኩምዎ ካብ እቲ ማይ ናብ ኢድኩም ሙቐት ዝሓልፍ ብርክባዊ(ምትንካፍ) 
እዩ፡፡ 
 

”Øðƒ 4.2 

ኣካላት ፅቡቓት መመሓለሊፍቲ ሙቐት ወይከዓ ሙቐት ዘየመሓላልፉ ኣካላት ኢልካ ምምዳብ፡፡  
ኣድላይቲ ነገራት፡- ዝተፈላለዩ ኣካላት ንኣብነት ጥርቀለም፣ ሓፂን፣ ኣሉሚኒየም፣ ዕንጨይቲ፣ 
መስትያት፣ ፕላስቲክ ወዘተ ኣሰራርሓ ኣብ ንጥፈት 4.2 ዝተጠቐምኩምዎ ድገሙዎ፡፡ እዚ ዝስዕብ 
ሰደቓ ድማ ሙሉእዎ፡፡ 
 

ኣካል ፅቡቕ መመሓላለፊ ሙቐት ሙቐት ዘየመሓላልፉ 
ጥርቀለም   

ሓፂን   

ዕንጨይቲ   

መስትያት   
 

 

Fig 4.1  

 
 ስእሊ 4.1 ኣብ ብረት ሙቐት ብርክባዊ 

ምትሓልላፍ እንትመሓላለፍ 
 

ርክባዊ ምትሓልላፍ ሙቐት ሓደ ሙቀት መመሓላላፊ መንገዲ 

ኾይኑ ካብ ዝለዓለ ረስኒ ዘለዎ ኣካል ናብ ረስኑ ዝዋሓደ ኣካል 

ብተኸታታሊ ጎረባብቲ ኣተማት ብምልታም ሙቐት መመሓላለፊ 

መንገዲ እዩ፡፡ 



            ጉልበት 
 

 
62 

4 

ዝተፈላለዩ ኣካላት ሙቐት ናይ ምትሕልላፍ ክእለቶም ዝተፈላለየ እዩ፡፡ ዝተወሰኑ ኣካላት ፅቡቓት ሙቐት 
መመሓላለፍቲ እዩም፡፡ ንኣብነት ብረታውያን ፁቡቓት መመሓላለፍቲ ሙቐት እዮም፡፡ ከምዕንጨይቲ ዝበሉ 
ሙቐት ኣየመሓላልፉን ንኣብነት ሓፂን ኣብ ሓደ ጫፉ እንተውዒናዮ እቲ ሙቐት ካብ ሓደ ጫፍ ናብ እቲ 
ካልእ ጫፍ ይውሕዝ እንጨይቲ ግና እቲ ሓደጫፍ ሙቐት ዋላ እንተረኸበ ናብ እቲ ካልኣይ ጫፍ 
ኣይሓልፍን፡፡ ብሓፈሻ ብረታውያን ፅቡቓት መመሓላለፍቲ እንትኾኑ ጋዛት ድማ ሙቐት ዘየመሓላለፉ ወይከዓ 
ዱኹማት ሙቐት መመሓላለፍቲ እዩም፡፡ ምኽንያቱ ድማ ኣብ ብረታውያን እቶም ኣቶማት ብጣዕሚ 
ዝተቐራረቡ ስለዝኾኑ ብዝበለፀ ሙቐት የመሓላልፉ ብምቕፃል ፈሰስቲ ካብ ጋ³ት ዝበለፁ ሙቐት 
መመሐለለፍቲ እንትኾኑ ጋዛት ግና ዝደኸሙ ሙቐት መመሓላለፍቲ እዮም፡፡ 

 

 

 
 

 
 
 

ኣብ እዋን ርክባዊ ምትሓልላፍ ሙቐት እንታይ እዩ ዝኸውን? 
ሙቐት ካብ ውዕይ ቦታ ናብ ዝሑል ቦታ ይፈስስ፡፡ እቲ ኣካል ሙቐት 
ኣብ ዝረኽበሉ እዋን እቶም ዝወዓዩ ኣተማት ኣካል  ብዝለዓለ ቅልጣፈ 
ይንብድበዱ ምኽኒያቱ ረስኒ ስለዝውስኽ እዩ፡፡ ብምንብድባድ ምኽንያት 
ምስ ኣብ ጥቓ እቶም ውዕያት ኣተማት ዘለው ዝሑላት ኣተማት 
ብምልታም ሙቐት ካብ እቶም ዝወዓዩ ኣተማት ናብ እቶም ዝሑላት 
ይሓልፍ በዚ ምኽንያት እቶም ዝሑላት ዝነበረ ከዓ ሙቐት 
ብምርካቦም ምንብድባድ ይጅምሩ ከምኡ እናበለ ካብ ጫፍ ናብ ጫፍ 
ይበፅሕ፡፡  
 

ስለዚ እዚ ብተኸታታሊ ልትም ካብ ሓደ ጫፍ ናብ ካልእ ጫፍ ሙቐት 
እንትሓልፍ ርክባዊ ምትሓልላፍ ሙቐት ይበሃል፡፡ ርክባዊ ምትሓልላፍ 
ሙቐት ማለት ኣካላት ብምትንኻፍ ሙቐት ምትሕልላፍ ማለት እዩ፡፡  
 

ሜላ ፍሰት ሙቐት ምቁፅፃር 
ሙቐት ምትሕልላፍ ኣብ መነባብሮና ብጣዕሚ ጠቓሚ እዩ፡፡ 
ኣብ ከባቢና ብጣዕሚ ቑሪ ኣብዝኾነሉ እዋን ሰውነትና ካብ እቲ ኸባቢና ዝሓሸ ሙቐት ስለዘሎ ሙቐት ካብ 
ሰውነትና ናብ ኸባቢ ይመሓላለፍ፡፡ ስለዚ ቁሪ ኸይስመዓና ኽዳውንቲ ክንደራርብ ንግደድ፡፡ 
እዚ ንገብረሉ ዋና ምኽንያት ፍሰት ሙቐት ንምክልኻል እዩ፡፡ 
 

ዕዮ ጉጅለ 4.2 

i) ኣብ ዝወዓየ እቶን ሓደ ብረትድስቲ እንተሰኽቲትና እቲ ድስቲ ድሕሪ ዝተወሰነ ደቓይቅ 
ክትንክፍዎ ትኽእሉ ዶ? 

ii) እቲ መትሓዚ ድስቲ ካብ ዕንጨይቲ ወይ ፕላስቲክ ዝተሰርሐ ኣካል ንምንታይ ይግበረሉ? 
iii) ሰባት ኣብ ገዝኦም ኣብ ስሚንቶ ምድሪ ቤት  ምንፃፍ ዘንፅፉ ንምንታይ ይመስለኩም? 
iv) ኣብ ሰራሚክ ዘለዎ ገዛ ሓደ ሰብ ካብ ዓራት ወሪዱ ጠጠው እንተይሉ እንታይ ይስምዖ? 

ሙቐት ብውሽጦም ዘመሓላልፉ ኣካላት ሙቐት መመሓላለፍቲ ይበሃሉ፡፡ ሓፂን፣ ጥርቀለም፣ ከምኡውን 
ካልኦት ብረታውያን ኩሎም ፅቡቓት ሙቐት መመሓላለፍቲ እዮም፡፡ 
ብውሽጦም ሙቐት ክሓልፍ ዘይፈቕዱ ኣካላት ከዓ ሙቐት ዘየመሓላልፉ ይብሃሉ ንኣብነት ዕንጨይቲ፣ ጎማ፣ 
መስትያት ወዘተ. 
 

 

ዑደተ ሙቐት 

ድስቲ 

ርክባዊ ምትሓልላፍ ሙቐት 

ጨረርታ   
ሙቐት 

ስእሊ 4.2 ፃሕሊ ምውዓይ 



           ጉልበት 
 

 

 
         63 

4 

ካብ ዕዮ ጉጅለ 4.2 ክትግንዘብዎ እትኽእሉ፣ ብረትድስቲ ኣብ ዝወዓየ እቶን እንትቕመጥ እቲ ናይ ድስቲ ከፍ 

መበሊ ምስ ዝወዓየ እቶን እንተተናኺኦም ኢዮም፡፡ 
 

ሙቐት ካብ እቲ እቶን ናብ ድስቲ ስለዝሓልፍ ረስኒ ድስቲ ይውስኽ፡፡ 

ብተመሳሳሊ ናብ ኣብ እቶን (ምድጃ) ዝተሰኽተተ ድስቲ እንተቐሪብኩም ሙቐት ይስምዓኩም ጥራሕ እግሪኹም 

ኣብ ስራሚክ ዘለዎ ምድሪቤት ጠጠው እንተይልኩም ረስኒ ካብ ነብስኩም ናብ ሰራሚክ ስለዝሓልፍ ዛሕሊ 

ይስምዓኩም፡፡ 

 
ናይ ሓፂን ድስቲ መትሓዚ ካብ ፕላስቲክ ወይከዓ 

ዕንጨይቲ ዝተሰርሐ መትሓዚ ዝግበረሉ ቀንዲ 

ምኽንያት ፕላስቲክ ወይ ከዓ ዕንጨይቲ ድኹማት 

መመሓላለፍቲ ሙቐት ስለዝኾኑ እቲ ብረት ድስቲ 

ኣብ ዝውዕየሉ እዋን ነቲ ድስቲ ኽነውርድ ኢድና 

ከየሕርረና መትሓዚ ንኽኾን እዩ፡፡ ስእሊ 4.3 

ተመልከቱ 

 

 
 

ምንፃፍ ኣብ ምድሪቤት ነንፅፎውን ሙቐት ንኸይንኪ ንምክልኻል እዩ፡፡ 

 

 

 

 
 

ii) ዑደተ ሙቐት 

 

 

 

 

 

 

 

 

 

 
 

 

 

 

”Øðƒ 4.3 

ወለድኹም ምግቢ ይኹን መስተ ኣብ ገዛኹም ብኸመይ የቐምጥዎ? እዚ ሕቶ ምስ ወለድኹም 

ተመያየጥሎም፡፡ 

 

ድኹማት መመሓላለፍቲ ሙቐት 
 

ስእሊ 4.3 ኣብነታት ፅቡቓትን ድኹማትን  
መመሓላለፍቲ ሙቐት 
 

ፅቡቓት መመሓላለፍቲ ሙቐት 

 

 
 

ስእሊ 4.4 ብዑደተ ሙቐት ዝመሓላለፍ ሙቐት ምዕዛብ 
 

ሽምዓ 

መንጠልጠሊ 

ዕኹላል ወረቐት 

ፃዕዳ ወረቐት 



            ጉልበት 

”Øðƒ 4.4 

ዕላማ፡- ኣየር እንትውዕይ ንላዕሊ ከምዝድይብ ምዕዛብ  
ኣድለይቲ ነገራት፡- ፃዕዳ ወረቐት፣ ሙቐትን ፈትሊን  
ኣሰራርሓ፡- ፈለማ እቲ ወረቐት ገመድ ኣምሲልካ ምትልታል (ስዕሊ 4.4 ተመልከቱ) 

- እቲ ዝተተልተለ ወረቐት ምስ ተዓኹለለ በቲ ማእኸል ፈትሊ ብምሕላፍ ኣንጠልጥሉዎ 
- ኣብ እቲ ትሕቲ ተንጠልጢሉ ዘሎ ዝተተልተለ ዕኹላል ወረቐት ዝነድድ ዘሎ ሽምዓ ኣቐምጡ 
- እቲ ወረቐት እንታይ ከምዝኾነ ኣስተውዕሉ ከምኡውን ኣብራህርሁ፡፡ 

- ንክሽክርክር ዝገብሮ እንታይ ከምዝኮነ ግለፁ፡፡ 
 

 

 

 

 

 

 

 

 

 

 
 

”Øðƒ 4.5 

ዕላማ፡- ኣብ ኣየር ዑደተሙቐት ትዕዝብቲ ምግባር  
ኣድለይቲ ነገራት፡- ሓደ ጎኑ ብብርሃን መመሓላለፊ ዝተሸፈነ ባኮ፣ ፍልፍል ሙቐት፣ ክልተ ካብ 
ወረቐት ዝተሰርሑ ትቦታት፣ ዝትኪ ወረቐት  
ኣሰራርሓ፡- ኣብ ስእሊ 4.5 ከምዘሎ ገይርኩም ኣዳልውዎ፡፡ እቲ ትኪ እንታይ ከምዝኾን 
ትዓዘብዎ፡፡ ካብ እዚ ፈተነ ብዛዕባ ዑደተሙቐት እንታይነት ግለፁ፡፡ 

 

ኣብ ስእሊ 4.5 እቲ ኣብ ባኮ ውሽጢ ዘሎ ኣየር በቲ ሽምዓ እንትመውቅ፡፡ እቲ ዝውዒ ኣየር ፃዕቒ ስለዝንኪ 
ንላዕሊ ሓፍ ክብል ይረኣ፡፡ ምኽንያቱ እቲ ዝሑል ኣየር ዝተፀዓዓቐ ስለ ዝኾነ ፃዕቑ ካብ ውዕይ ኣየር ዝዓበየ 
እዩ፡፡ 
 

ስለዝኾነ ከዓ እቲ ዝሑል ኣየር ንታሕቲ ይወርድ እሞ እንደገና ሙቐት ይረክብ ቀፂሉ ምስ ወዓየ ከዓ ነቲ 
ዘይወዓየ አየር ቦታ ገዲፉ ንላዕሊ ይድይብ፡፡ በዚ ምኽኒያት ሙቐት ኣቶማት ባዕሎም ተንቀሳቒሶም ካብ ሓደ 
ቦታ ናብ ካልእ ቦታ እንትመሓላለፉ ዑደተሙቐት ይብሃል፡፡ 

 

 

 

 

 

 

ሙቐት ካብ ሓደ ቦታ ናብ ካልእ ቦታ ብምኽንያት እቶም ዝለዓለ ረስኒ ዘለዎም ኣካላት ተንቀሳቒሶም 
እንተመሓላለፍዎ እዚ ሙቐት ምትሕልላፍ ሜላ ከዓ ዑደተሙቐት ይብሃል፡፡ ዑደተሙቐት ክካየድ ዝክእል ኣብ 
ጋዝን ፈሳሲን እዩ፡፡ እዚ ከዓ ብምኽንያት ምስፍሕፋሕ ፈሰስቲን ጋዛትን እዩ፡፡ ኽንውኑ ብምኽንያት እቲ ሙቐት 
ዝረኸበ ሞለኩል ትሕዝትኡ ይውስኽ ፃዕቒ ግና ይቕንስ ስለዚ እቲ ዘለዎ ቦታ በቶም ዝላዓለ ፀቕጢ ዘለዎም 
ሞለኩላት ቦቱኡ ክለቅቕ ናይ ግድን ይኸውን እሞ ንላዕሊ እንትድይብ ሙቐቱ ሒዙ ይኸይድ እቲ ዑደት ድማ 
ይቕፅል፡፡ 
 

ስእሊ 4.5 ዑደተሙቐት ኣብ አየር 

ዝወዓየ ኣየር ንላዕሊ 
እንትድይብ  

ዝሑል ኣየር ንታሕቲ 
እንትወርድ   

ፍልፍል ሙቐት    

ብዑደተሙቐት ምትሕልላፍ ሙቐት ኣብገዛውቲና፣ ኣብ እንዲስትሪታትን ብተፈጥሮን ምርኣይ ዝተለመደ እዩ፡፡ 
1. ማይ እንትውዒ ብዑደተሙቐት እዩ ሙቐት ዝመሓላለፍ፡፡ 
2. ካብ ማይ ናብ መሬት ዝመፅእ ሃፉማይ ብዑደተሙቐት ኣቢሉ እዩ፡፡ 

ንፋስ ለይቲ ካብ ባሕሪ ናብ መሬት ቀትሪ ከዓ ካብ መሬት ናብ ባሕሪ 
ዝነፍስ ብምኽንያት ኣፈላላይ ረስኒ እዩ፡፡ 

3. እዚ ኣብ ስእሊ 4.6 እትሪኡዎ ዘለኹም ባሉን ዑደተሙቐት እዩ 
ዝጥቀም፡፡ ኣብ ውሽጢ ባሉን ዘሎ ኣየር ውዑይ ስለዝኾነ ፃዕቒ እቲ 
ኣብ ባሉን ዘሎ ኣየር ካብ ከባቢ ኣየር ዝነኣስ ስለዝኾነ እቲ ባሉን 
ይንሳፈፍ፡፡ እዚ ውዕይ ኣየር ዝሓዙ ባሉን ንምንታይ ንጥቀመሉ? 

 

 
iii) ጨረርታ ሙቐት 

ዕዮ ጉጅለ 4.3 
ተመያየጥሉ፡- 

i) ናይ ፀሓይ ሙቐት ብኸመይ መንገዲ ናብ መሬት ይበፅሕ? 
ii) ናይ ፀሐይ ብርሃን አብ መሬት ብኸመይ መንገዲ ናብ ሙቐት ይቅየር? 
iii) እዚ መንገዲ ሙቐት መተሓላለፊ ኸ እንታይ ይብሃል? 

 

 

ብጨረርታ ሙቐት ዝመሓላለፍ ሙቐት ጨረርታ ሙቐት ይብሃል፡፡ ብጨረርታ ሙቐት  ዝመሓላለፍ 
ብምኽንያት ሞገድ ኮረንታዊ ማግኔት ዝብሃሉ ትሕተቐይሕ ሞገድ እዩ፡፡ እዚ ሞገድ ብዓይኒ ኣይርኣይን፡፡ 
ኩሎም ኣካላት ሙቐት ይሰዱ እዮም፡፡ ንኣብነት ሓደ ኣካል ካብ ኸባቢኡ ዝወዓየ እንተኾይኑ ሙቐት 
ብጨረርታ ሙቐት ይሰÉÉ፡፡ እዚ ብምግባር ከዓ ይዝሕል፡፡ ካብ መሞቒ ኤሌክትሪክ እቶን ወይ ፋሓም ኣብገዛና 
እንትነቀፃፅል ሙቐት ካብ ገዛ ናብ እቲኸባቢ ብምኽንያት ጨረርታ ሙቐት ይመሓላለፍ፡፡ ኣብ እዚ እዋን 
ርክባዊ ምትሕልላፍ ሙቐት ይኹን ዑደተሙቐት ሙቐት ከመሓላልፍ ኣይኽእልን ምኽኒያቱ ሙቐት ኣብ 
ኣየር ብርክባዊ ምትሕልላፍ ሙቐት ይኹን ብዑደተሙቐት ኣይመሓላለፍን፡፡ ስለዚ እዚ ካብ እቶን ብኣየር ገይሩ 
ናባና ዝመፅእ ብምኽንያት ጨረርታ ሙቐት እዩ፡፡ ብጨረርታ ሙቐት ዝመሓላለፍ ሙቐት ብህዋ ይኹን 
ብኣካላት ይመሓላለፍ፡፡ 

 

 

 

 
እቲ ዓይነት ሙቐት ዝዓርፈሉ ስፍሓት ናይ ሓደ ኣካል ሙቐት ናይ ምቕባል ቅልጣፈ ይውስን እዩ፡፡ 
ብተወሳኺ ሓርፋፍን ፀሊምን ዝኮነ ኣካል ሙቐት ናይ ምምጣጥ ዓቕሙን ናይ ምትሕልላፍ ዓቕሙን ዝለዓለ 
እንትኾን ልሙፅን ፃዕዳን ዝኾነ ኣካል ከዓ ፅቡቕ መንፀባረቒን ድኹም መጣጢን ሙቐት እዩ፡፡ 
 

ዕዮ ጉጅለ 4.4 

እዞም ዝስዕቡ ምስ መሓዝትኩም ተመያየጡሎም፡፡ ብዛዕባ እዞም ዝስዕቡ ቃላት ትፈልጡዎ ፅሓፉ 
መጣጢ ሙቐት፣ መንፀባረቒ ሙቐት፣ ሙቐት ውሃቢ ምስተመያየጥኩምሎም ንሕድሕዶም 
ኣብነት ሃቡ፡፡ 

 

 

ሙቐት ብሞገድ ኮረንታዊ ማግኔት ኣቢሉ ካብ ሓደ ቦታ ናብ ካልእ ብህዋ ይኹን ብኣካላት ናይ ምትሕልላፍ 
ኩነት ጨረርታ ሙቐት ይብሃል፡፡ ካብ ፀሓይ ዝመፅእ ሙቐት ብህዋ ተጓዒዙ እዩ ኣብ መሬት ዝበፅሕ፡፡ እዚ 
ኸይዲ ምትሕልላፍ ሙቐት ፅቡቕ ኣብነት ጨረርታ ሙቐት እዩ፡፡ 

 
ስእሊ 4.6 ጥቕሚ ዑደተሙቐት ኣብ ባሎን 

”Øðƒ 4.6 

ዕላማ፡- ኣየናይ ኣካል ፅቡቕ መጣጢ ሙቐት ምኻÿኑ ንምስትውዓል 
ኣድለይቲ ነገራት፡- ክልተ ሓደ ዓይነት ታኒካታት፣ እቲ ሓደ ብፃዕዳ ቐለም ምቕባእ፣ እቲ ካልኣይ ከዓ 
ብፀሊም ቐለም ምቕባእ፣ ቴርሞሜትር፣ ፀሓይ ብርሃን፡፡  
ኣሰራርሓ፡- ንኽልቲኦም ታኒካታት ብማዕረ ማይ ምምላእ  
- ናብ ክልቲኦም ቴርሞሜትር ምቕማጥ ብቢ 5 ደቒቓታት እቲ ዘንብብዎ ረስኒ ምምዝጋብ  
- ረስኒ ብኣንፃር ግዘ ግራፍ ስኣሉ ንኽልቲኦም ታኒካታት ማለት እዩ፡፡ 

- ኣየናይ ታኒካ እዩ ዝልዓለ ሙቐት ዝመጠጠ? 

 
Q„�ƒ 4.1 

- ኣብ ውሽጢ ገዛ ይኹን ኣብ ኣቕሓ ዘሎ ሙቐት ክንዕቅቦ ንኽእል ዶ? ንኣብነት ምሸት ከይቆረና  

  ኮበርታ ንኽደን ሻሂ ወይ ቡና ከይዝሕል ኣብ ፔርሙዝ ነእትዎ ንምንታይ እዩ? 

- ገዛታት እንትስርሑ ኣብ ቆላን ኣብ ደጉዓን ሓደ ዓይነት ኣሰራርሓ ኣይኮነን፡፡ ንምንታይ ይመስለኩም?  

- ኣብቆላ ዝኽደንዎ ክዳን ንደጉዓ ኣይኸውንን ወዘተ ንምንታይ እዩ? 

 

 

 

 

 

 

 

 

 

 
 

 

 

 

 

 

 

 

 
 

4.2 መጠን ሙቐት 
ኣብ እዚ ርእሲ ትመሃርዎም ቁምነገራት ብዛዕባ መጠን ሙቐትን፣ ውስን ዕቀባ ሙቐትን እዮም፡፡ 

S²¥¤] ሕቶታት 4.1 

1. መዓዝ እዩ ሙቐት ካብ ሓደ ኣካል ናብ ካልእ ኣካል ዝውሕዝ? 

2. እቶም ስለስተ መንገዲታት መመሓላለፊ ሙቐት ግለፁ፡፡  

3. ኣፈላላይ ርክባዊ ምትሓልላፍ ሙቐት፣ ዑደተ ሙቐት ጨረርታ ሙቐትን ግለፁ 

4. ፅቡቓት ሙቐት መመሓላፍቲን ድኹማት ሙቐት  መመሓላለፍቲን ግለፁ፡፡ 

5. ሙቐት ካብ ፀሓይ ናብ መሬት ብኸመይ መንገዲ ይበፅሕ? 

ስእሊ 4.7 ትዕዝብቲ ፅቡቓት መጠጥቲ ሙቐት ብርሃን 

ሀ)    ፀሊሞ ዝተቐብአ                                                      ለ) ፃዕዳ ዝተቐብአ 

ቴርሞሜትር  

ማይ 

”Øðƒ 4.7 

ዕላማ፡- ሙቐት ኣብ መጠነኣካል ከምዝድረኽ ንምርኣይ 
ኣድለይቲ ነገራት፡- ፍልፍል ሙቐት፣ ክልተ ካብ ሓፂን ዝተሰርሑ ድቡልቡል ሓፂናት (ሓደ 
ንእሽተይ ሓደ ዓብዪ)፣ ነቶም ዝወዓዩ ኩዓሳሱ ንምልዓል ዝጠቅም መንቀርቀር፣ ሽምዓን ማይ 
ምስመትሓዚኡን፡፡ 
- እቶም ሓፂን ካÿዓሳሱ ናብ እቲ ማይ ኣእተውዎም  
- ቐፂልኩም ንዝተወሰኑ ደቓይቕ እቲ ማይ ክሳብ ዝፈልሕ ኣውዕይዎ 
- ብምቕፃል ናብ እቲ ሽምዓ እቶም ካÿዓሳሱ ካብ ማይ ብምውፃእ ኣብቲ ሽምዓ ኸፍ ኣቡሉዎም፡፡ 
- ኣየናይ ኩዕሶ እዩ ብዙሕ ሽምዓ ዘምከኸ? 
- እዚ እንታይ የመላኽት? 

 

ዝኾነ ኣካል እንትዝሕል ሙቐት እዩ ዘውፅእ፡፡ ዝኾነ ኣካል እንትውዒ ኸዓ ሙቐት ይቕበል፡፡ ሓደ ኣካል ካብ 

ካልእ ኣካል ሙቐት ይቕበል ወይ ንኻልእ ኣካል ሙቐት ይህብ፡፡ 
 

ኣብ ውሽጢ ሓደ ኣካል ዘሎ ጠቕላላ መጠን ጉልበት ሙቐት ምዕቃን ኣይካኣልን፡፡ ይኹን ድኣምበር ናብ ሓደ 

ኣካል ዝኣተወ ሙቐት ወይ ካብ ኣካል ዝወፀ መጠን ሙቐት ግና ምዕቃን ይከኣል እዩ፡፡ ብኸመይ መንገዲ 

ክልካዕ ይኽእል? 
 

ንፁር ዕቀባ ሙቐት 
 

 
 

 

ንፁር አካል ውስን ዝኾነ “ንፁር ዕቀባ ሙቐት” ኣለዎ፡፡ እዚ ማለት ሓደ ኣካል ናይ ባዕሉ ኢተለዋዋጢ ንፁር 

ዕቀባ ሙቐት ኣለዎ፡፡ ንኣብነት 1ኪግ ኣሉሚኒየም ረስኒ ካብ 27 ሴ ናብ 28 ሴ ንምድያብ 900ጁል ሙቐት 

የድልዮ ብተነፃፃሪ ረስኒ ካብ 28 ሴ ናብ 27 ሴ ንምውራድ 900ጁ ሙቐት ይሰድድ ብሓፈሻ ዝተመሓላለፈ 

ሙቐት ንምግባጥ ከምዝስእብ ይኾን፡፡ 
 

 

 

 

 

 

 

 

 

 

ሰደቃ 4.1 ናይ ዝተወሰኑ ፈሰስቲን ደርቕ ኣካላትን ንፁር ዕቀባ ሙቐት ዝገልፅ እዩ፡፡ 

ዓለምለኻዊ ኣሃድ ንፁር ዕቀባ ሙቐት ጁ/ኪግ. ሴ 

 

 

 

ዝመሓላለፍ ጉልበት ሙቐት= መጠነኣካል  ዕቀባ ሙቐት ለውጢ ረስኒ  
ሙ= መ.ኣ ንዕሙ ∆ረ 
ሙ= ሙቐት 
መኣ= መጠነኣካል 
ንዕሙ= ንፁር ዕቀባ ሙቐት 
∆ረ = ረ2 - ረ1 ለውጢ ረስኒ 

ን 1ኪግ መጠነኣካል ዘለዎ ኣካል ረስኑ ብ 10ሴ ንኽልወጥ ዘድልዮ መጠን ሙቐት ንፁር ዕቀባ ሙቐት 

ይብሃል፡፡  

ሰደቃ 4.1 ንፁር ዕቐባ ሙቀት ዝተወሰኑ ኣካላት 

ኣካላት  ንዕሙ(ጅ/ኪግ  
ማይ 

ጨው ዘለዎ ማይ 

ኣሉሚኒየም 

ሓፂን  

ጥርቀለም 

ሊድ(መረሸሺ) 

4200 

3000 

900 

480 

385 

130 
 

ካብ ሰደቃ 4.1 ከምዝተዓዘብኩምዎ ናይ ደረቕ ኣካላት ንፁር ዕቀባ ሙቐት ካብ ናይ ፈሰስቲ ንፁር ዕቀባ ሙቐት 

ዝነኣሰ እዩ፡፡ ንኣብነት ን 1ኪ.ግ ማይ ንምውዓይ ዘድልዮ ሙቐት ካብ ንማዕረ 1ኪግ ኣሉሚኒየም ዘድልዮ 

ሙቐት 5ግዘ እዩ፡፡ 
 

ኣብነታ 4.2 
 

1. 500ግ መጠነኣካል ዘለዎ ሓፂን ረስኑ ካብ 50 ሴ ናብ 250 ሴ ንምድያብ ዘድልዮ ሙቐት ክንደይ እዩ? 

ንዕሙ= 480  እዩ፡፡ 
 

ዝተውሃበ ዝድለ          ፍታሕ 
 

መ.ኣ= 500ግ=0.5ኪግ 

ረፈ= 50 ሴ 

ረመ

 

ሙ=? 

= 250 ሴ 

ንዕሙ= 480  

 

ሙ= መ.ኣ ንዕሙ ∆ረ 

ሙ= 0.5 480 (250-50)  

ሙ=  

ሙ=48000ጁ 
 

2. ሓደ 2000 ግ መጠነኣካል ዘለዎ ጥርቀለም ረስኑ ካብ 100 ሴ ናብ 40 ሴ እንተወሪዱ እቲ ዝጠፍአ ሙቐት 

ክንደይ እዩ? ንዕሙ=385  
 

ዝተውሃበ  ዝድለ  ፍታሕ 
 

መ.ኣ= 2000ግ=2ኪግ   

ረፈ=100 ሴ 

ረመ

 

ሙ=? 

= 40 ሴ 

ንዕሙ= 385  

 

ሙ=መ.ኣ ንዕሙ ∆ረ 

ሙ= 2ኪግ 385  (40-100) 

ሙ= -46.200ጁ 

 
  

እዚ ኣሉታ ምልክት ሙቐት ካብ እቲ ጥርቀለም ሙቐት ዝወፀ ምኻ*ኑ ዝገልፅ እዩ፡፡ 

3. ሓደ መጠነኣካሉ 200ግ ዝኾነ ኣካል ንፁር ዕቀባ ሙቀቱ 400  ረስኑ ካብ 100 ሴ ናብ 0 ሴ እንተወሪዱ 

ክንደይ ዝኣክል ሙቐት ኣውፂኡ ማለት እዩ፡፡ 

ዝተውሃበ ዝድለ ፍታሕ 
መ.ኣ= 200ግ= 0.2 ኪግ 

ንዕሙ= 400  

ረፈ=100  

ረመ

ሙ=?  

=0 ሴ 

ሙ= መ.ኣ ንዕሙ ∆ረ 

   = 0.2ኪግ 400 (0-100) 

ሙ= -8000ጁ 

 
  

መልመዲ  
1. 5ኪ.ግ መጠነኣካል ዘለዎ ጥርቀለም ረስኑ ካብ 250ሴ ናብ 600

2. 2ኪ.ግ ዝምዝን ጨው ዘለዎ ማይ 1200 ጁል ሙቐት እንተወሲዱ ናይ እቲ ጨው ዘለዎማይ ለውጢ 

ረስኒ ክንደይ እዩ? 

ሴ ንምድያብ ዘድሊ መጠን ሙቐት 

ክንደይ እዩ? 

3. ሓደ እንታይነቱ ዘይተፈለጠ 5ኪግ መጠነኣካል ዘለዎ ኣካል ረስኑ ካብ 23°ሴ ናብ 27°ሴ ንምድያብ 

8200ጁ ሙቐት እንተወሲዱ  ናይ እቲ ኣካል ንፁር ዕቀባ ሙቐት ክንደይ እዩ? 

 

  

 

 

 

 

 

 

 

 

  

S²¥¤] ሕቶታት 4.2 

1. ሙቐት እንታይ እዩ? 

2. ሓደ ኣካል ሙቐት ረኺቡ ዝብሃል እንታይ እንትኸውን እዩ? 

3. ሓደ ኣካል ሙቐት ንክረክብ ወይ ንኽንኪ እቶም ወሰንቲ ነገራት እንታይ እዮም? 

4. ንፁር ዕቀባ ሙቐት ንምግባጥ እንጥቀመሉ ምዕሪት ፅሓፉ 

5. እንታይነት ንፁር ዕቀባ ሙቐት ግለፁ? 

SÖIKK= 

 

ኣብ እዚ ረእሲ ዝተመሃርኩምዎ 

 ሙቐት መልክዕ ጉልበት ኾይኑ ብጁውል እዩ ዝዕቀን 

 ረስኒ መጠን ዋዒ ወይ መጠን ዛሕሊ መዐቀኒ እዩ፡፡ 

 ምምህልላፍ ሙቐት ማለት ሙቐት ካብ ሓደ ኣካል ናብ ካልእ ኣካል 

ምትሕልላፍ ማለት እዩ፡፡ 

 ስለስተ መንገዲታት መተሓላሊፍቲ ሙቐት 

 ርክባዊ ምትሓልላፍ ሙቐት (ብምንኽኻእ ሙቐት ምትሕልላፍ) 

 ዑደተ ሙቐት (ሞለኪላት ካብ ሓደ ቦታ ናብ ካላእ ብምካድ ምትሕልላፍ 

ሙቐት) 

 ጨረርታ ሙቐት (ብሞገድ ኮረንታዊ ማግኔት ምትሕልላፍ ሙቐት) 

 ኤሌክትሪክ መተሓላለፍቲ ኣካላት ፅቡቓት ሙቐት መታሓላለፍቲ እዮም  

 ኤሌክትሪክ ዘየመሓላልፍ ኣካላት ድኹማት ሙቐት መመሓላለፍቲ እዩም፡፡ 

 ናብ ኣካል ዝኣቱ ሙቐት ወይ ከዓ ካብ ኣካላት ዝወፅእ ሙቐት ምስ 

መጠነኣካልን ለውጢ ረስኒን ቀጥታዊ ዝምድና ኣለዎ፡፡ 

 ሙ= መ.ኣ ንዕሙ ∆ረ 

 ንፁር ዕቀባ ሙቐት ማለት 1ኪግ መጠነኣካል ዘለዎ ኣካል ረስኑ ብ1 ሴ ንክልወጥ 

ዘድልዮ መጠን ሙቐት እዩ፡፡ 

 ኣሃድ ንፁር ዕቀባ ሙቐት  እዩ፡፡ 

 ማይ እቲ ዝለዓለ ንፁር ዕቀባ ሙቐት ዘለዎ ኣካል እዩ፡፡ 

SÖIKK= Q„�ƒ 
 
 
 

I. ነዞም ዝስዕቡ ሕቶታት ዝጎደለ ሓረግ ወይ ቃል ምልኡ 

1. _________ናይ ማእኸላይ ጉልበት ቅስቃስ ኣተማት መዐቀኒ እዩ፡፡ 

2. _________ዓለምለኻዊ ኣሃድ ሙቐት እዩ፡፡ 

3. ብምኽንያት ምትንኻፍ ኣካላት ሙቐት መተሓላለፊ መንገዲ_________ይብሃል፡፡ 

4. ሙቐት ዘየመሓላልፋ ኣካላት_________ይብሃሉ፡፡ 

5. ናይ 1ኪግ መጠነኣካል ዘለዎ ኣካል ረስኑ ብ1 ሴ ንምልዋጥ ዘድልዩ ሙቐት  _________ ይብሃሉ፡፡ 
 

 

 

II. ሓፀርቲ መልሲታት ሃቡ፡፡ 
1. እንታይነት ዑደተ ሙቐት ግለፁ፡፡ 

2. ሰለስተ ኣካላት ሙቐት ዘየመሓላልፉ ኣብነታት ብምጥቃስ ኣብ ከባቢና ሙቐት ንምዕቃብ እንጥቀመሎም 

ግለፁ፡፡ 

3. እቶም ስለስተ መተሓላለፊ መንገዲታት ሙቐት ፅሓፉ፡፡ 

4. እንታይነት ንፁር ዕቀባ ሙቐት ግለፁ ኣሃድ ንዕሙ ፅሓፉ፡፡ 

5. ሙ= መ.ኣ ንዕሙ (ረ2-ረ1
 

 

 

) ብቓላት ኣብርሁ፡፡ 

III. እዞም ዝስቡ ሕቶታት ስርሑዎም 

1. ሓደ 0.5ኪግ መጠነኣካል ዘለዎ ኣካል ረስኑ ካብ 15 ሴ ናብ 20 ሴ ልዕል ንምባል ዘድልዩ ሙቐት 

ክንደይ እዩ ንዕሙ= 400  እዩ 

2. ናይ 2ኪግ ማይ ረስኑ ብ20 ሴ ልዕል ንምባል ዘድሊ ሙቐት ክንደይ እዩ? ንዕሙ = 4200  

3. ናብ 3ኪግ ዝምዝን ኣላሚኒየም 5,400ጁ ሙቐት እንተረኺቡ ረስኒ ኣለሚኒየም ብክንደይ ይውስኽ? 

ንዕሙ = 900  እዩ 


	ስእሊ 4.1 ኣብ ብረት ሙቐት ብርክባዊ ምትሓልላፍ እንትመሓላለፍ

